
«Գույք օտարելու մասին» ՀՀ կառավարության որոշման ընդունման
1. Ընթացիկ իրավիճակը և իրավական ակտի ընդունման անհրաժեշտությունը
ՀՀ ոստիկանության անձնագրային և վիզաների վարչության շենքը, որը կառուցվել է վաթսունական թվականներին, ներկայումս գտնվում է ոչ բարվոք վիճակում և չի համապատասխանում ժամանակակից պահանջներին: Նշված ծառայության առջև դրված խնդիրներն առավել արդյունավետ իրականացնելու, սպասարկման որակը բարձրացնելու համար նպատակահարմար է կառուցել նոր, ժամանակակից պայմաններին համապատասխանող շենք: Բացի այդ անհրաժեշտ է նաև իրականացնել ՀՀ ոստիկանության Շիրակի մարզային վարչության Գյումրիի բաժնի և Երևան քաղաքի վարչության Նուբարաշենի բաժանմունքի շենքերի հիմնանորոգման աշխատանքները: 
2. Առաջարկվող կարգավորման բնույթը
Ներկայացված նախագծով նախատեսվում է Մաշտոցի 13ա հասցեում գտնվող` 2722 քառակուսի մետր ընդհանուր մակերեսով վարչական շենքը, 736 քառակուսի մետր մակերեսով հողամասը և Կոմիտաս 15 հասցեում գտնվող` 4368 քառակուսի մետր ընդհանուր մակերեսով «Կոնտինենտտեքս» փակ բաժնետիրական ընկերության շենք-շինությունները (տարածքի մակերեսը 3687 քառակուսի մետր, որից 867 քառակուսի մետր բաժնային սեփականություն) օտարել «ԿԱԷՌ ՔՆՍԹՐԱՔՇՆ» սահմանափակ պատասխանատվությամբ ընկերությանը, պայմանով, որ վերջինս Երևան քաղաքի Դավիթաշեն համայնքի 4-րդ թաղամաս 17/10 հասցեում 2500 քառակուսի մետր հողատարածքի վրա կառուցի  չորս հարկանի անձնագրային և վիզաների վարչության նոր շենք, ինչպես նաև կատարի Հայաստանի Հանրապետության ոստիկանության Շիրակի մարզային վարչության Գյումրիի բաժնի (Շիրակացի 19) և Երևան քաղաքի վարչության Նուբարաշենի բաժանմունքի  (Նուբարաշենի 1-ին փողոց) շենքերի հիմնանորոգման աշխատանքները:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ ոստիկանության Իրավաբանական վարչության կողմից:
4. Ակնկալվող արդյունքը
«Գույք օտարելու մասին» ՀՀ կառավարության որոշման նախագծով «ԿԱԷՌ ՔՆՍԹՐԱՔՇՆ» ՍՊԸ-ի կողմից կկառուցվի անձնագրային և վիզաների վարչության նոր շենք, բացի այդ կիրականացվի ՀՀ ոստիկանության Շիրակի մարզային վարչության Գյումրիի բաժնի և Երևան քաղաքի վարչության  Նուբարաշենի բաժանմունքի շենքերի հիմնանորոգման աշխատանքները:

